
MOZZJONI GĦAL RIŻOLUZZJONI 
KONĠUNTA
imressqa skond l-Artikolu 115(5) tar-Regoli ta' Proċedura minn

– Thomas Mann, Bernd Posselt, f'isem il-Grupp tal-Partit popolari Ewropew 
(Demokristjani) u Demokratiċi Ewropej  

– Pasqualina Napoletano, Neena Gill, Elena Valenciano Martínez-Orozco,  
f'isem il-Grupp Soċjalista fil-Parlament Ewropew

– Elizabeth Lynne, Marios Matsakis, Frédérique Ries,  f'isem il-Grupp ta' l-
Alleanza tal-Liberali u d-Demokratiċi għall-Ewropa

– Raül Romeva i Rueda, Jean Lambert, Gérard Onesta, Hélène Flautre, Bart 
Staes,  f'isem il-Grupp tal-Ħodor/Alleanza Ħielsa Ewropea

– Jonas Sjöstedt, Vittorio Agnoletto,  f'isem il-Grupp Konfederali tax-Xellug 
Magħqud Ewropew - Xellug Aħdar Nordiku

– Eoin Ryan,  f'isem il-Grupp ta' l-Unjoni għal Ewropa tan-Nazzjonijiet

li tieħu post il-mozzjonijiet għal riżoluzzjoni mressqa mill-gruppi li ġejjin:

– GUE/NGL (B6-0282/06)
– PPE-DE (B6-0287/06)
– UEN (B6-0288/06)
– ALDE (B6-0289/06)
– PSE (B6-0292/06)
– Verts/ALE (B6-0294/06)

Riżoluzzjoni tal-Parlament Ewropew dwar in-Nepal

Il-Parlament Ewropew,

– wara li kkunsidra r-riżoluzzjonijiet preċedenti dwar in-Nepal,

_ wara li kkunsidra s-sessjoni ta' smigħ pubbliku dwar is-sitwazzjoni fin-Nepal organizzata mis-
Sottokumitat għad-Drittijiet tal-Bniedem fl-20 ta' Frar 2006,

_       wara li kkunsidra l-appoġġ tal-Kummissjoni Ewropea tat-3 ta' Jannar 2006
għar-restawrazzjoni tal-paċi u tad-demokrazija fin-Nepal,

_ wara li kkunsidra d-Dikjarazzjoni tal-Presidenza ta' l-4 ta' Mejju f'isem
l-Unjoni Ewropea (UE) dwar l-iżviluppi fin-Nepal,

– wara li kkunsidra l-Artikolu 115(5) tar-Regoli ta' Proċedura tiegħu,

A. ifakkar li fl-1 ta' Frar 2005, Ir-Re Gyanendra, f'att mhux kostituzzjonali, xolja l-Gvern, assuma 
poter dirett u ddikjara stat ta' emerġenza,

B. billi laqgħat tal-pubbliku paċifiċi u favur id-demokrazija mrażżna b'mod vjolenti fl-aħħar ġegħlu 
lir-Re jabbanduna t-tmexxija de facto militari fl-24 ta' April, li jistabilixxi mill-ġdid il-Parlament, u 
li jagħti lura r-riedni ta' l-amministrazzjoni lill-Gvern ta' ħafna partiti ffurmat mill-alleanza ta' seba' 
partiti,

C. billi, jekk kollox imur sew, ir-ritorn għad-demokrazija se jtemm il-gwerra ċivili li ilha sejra għaxar 
snin u li fiha tilfu ħajjithom 'il fuq minn 13,000 ruħ,

D. billi l-azzjonijiet eċċessivi tal-forzi tas-sigurtà ġew ikkritikati bil-qawwa mill-komunità 
internazzjonali, inklużi l-UE u n-Nazzjonijiet Uniti (UN), peress li ħafna nies inqatlu waqt il-
protesti u mijiet ta' nies indarbu jew ġew arrestati,

E. billi l-Gvern ġdid ta' ħafna partiti tan-Nepal, ippresedut mill-Prim Ministru Girija Prasad Koirala, 
ħabbar li se jkollu taħdidiet għall-paċi, b'hekk wieġeb b'mod pożittiv għad-dikjarazzjoni ta' waqfien 
mill-ġlied tas-CPN-M (Partit Komunista tal-Maoisti Nepaliżi), li r-Re kien irrifjuta 
preċedentament,

F. billi l-Kamra tar-Rappreżentanti stabilita mill-ġdid, skond il-ftehima ta' 12-il punt li ntlaħqet bejn l-
alleanza ta' seba' partiti u l-Maoisti f'Novembru li għadda, inkluż li jsiru elezzjonijiet għal 
Assemblea Kostitwenti sabiex tiġi abbozzata kostituzzjoni ġdida,

 
G. billi fit-8 ta' Frar il-Gvern il-ġdid annulla l-elezzjonijiet muniċipali li ġew organizzati mill-Gvern 

preċedenti, arresta 5 ex-ministri rjali tal-Gvern, inklużi l-ministri għall-affarijiet ta' l-intern u għall-
affarijiet barranin u l-ispokesman ewlieni tal-gvern; Ħatar ukoll kummissjoni ġudizzjarja biex 
tinvestiga akkużi ta' użu ta' forza eċċessiva mill-forzi tas-sigurtà ta' l-istat kontra dimostranti u 
ssuspenda l-kapijiet tat-tliet forzi tas-sigurtà fuq akkużi ta' użu ta' forza eċċessiva u ta' ksur tad-
drittijiet tal-bniedem fit-trażżin tal-moviment favur id-demokrazija fir-renju fil-Ħimalajas,

H. billi l-Gvern irrevoka 6 mid-19-il liġi tar-Re dwar il-libertà tal-midja, dwar ir-riformi fit-tqassim ta' 



RC\615823MT.doc PE 373.315v01-00
PE 373.320v01-00
PE 373.321v01-00
PE 373.322v01-00
PE 373.325v01-00
PE 373.327v01-00 RC1

MT

l-art u dwar gruppi ta' għajnuna,

I. billi l-aktar drittijiet fundamentali tat-tfal qed jiġu miksura ta' kuljum fin-Nepal u l-UE kkundannat 
il-fatt li r-ribelli Maoisti tan-Nepal jużaw tfal bħala suldati; 

J. billi d-deċiżjoni ta' Novembru 2005 tal-Gvern tan-Nepal li jiġu sospiżi l-permessi ta' ħruġ mill-
pajjiż għal rifuġjati Tibetani fil-vjaġġ tagħhom lejn l-Indja, ħalliet mijiet ta' Tibetani mitluqin fin-
Nepal, u ħraxet is-sitwazzjoni ta' ffullar f'ċentru ta' akkoljenza għal Tibetani f'Katmandu,

1. Jilqa' bis-sħiħ ir-ritorn tan-Nepal għal tmexxija demokratika li sar bis-saħħa tal-parteċipazzjoni ta' 
miljuni ta' ċittadini f'moviment popolari; 

2. Jagħti l-għomor lill-familji ta' dawk kollha li tilfu ħajjithom jew li ndarbu b'mod serju waqt il-
protesti; 

3. Jilqa' l-iżviluppi riċenti fin-Nepal li jħeġġu ritorn għal stabilità politika, bħal:

-  ir-restawrazzjoni tal-Parlament;

- it-twaqqif ta' gvern interim fit-2 ta' Mejju u l-inizjattiva li titwaqqaf Assemblea Kostitwenti 
sabiex tiġi abbozzata Kostituzzjoni ġdida; 

-  id-dikjarazzjoni ta' waqfien unilaterali mill-ġlied għal tliet xhur;   

-  l-impenn affermat mill-ġdid għall-ftehima ta' paċi maqsum f' 12-il punt ta' Novembru 2005 
mill-Koalizzjoni ta' 7 Partiti u mill-Maoisti; 

4. Jemmen li r-restawrazzjoni tas-sovranità ta' l-awtoritajiet demokratiċi tal-parlament hija biss l-
ewwel pass lejn paċi vera u demokrazija dejjiema, u li jrid isir progress sostanzjali f'numru ta' 
oqsma sabiex tissaħħaħ is-sitwazzjoni:

- kontroll demokratiku ta' l-Armata Rjali tan-Nepal u tal-milizzja lokali sabiex jintemmu l-abużi 
tad-drittijiet tal-bniedem;

- jiġu indirizzati l-għeruq tal-kawżi tal-kunflitt u tiġi żgurata aktar prosperità ekonomika u t-
tqassim mill-ġdid tal-ġid madwar il-pajjiż;

- ir-rispett għad-drittijiet tal-minoranzi; 

id-devoluzzjoni neċessarja tal-poter lejn livelli reġjonali u lokali; 

- sistema elettorali iktar rappreżentattiva;

5.    Jilqa' l-waqfien mill-ġlied għal tliet xhur iddikjarat mill-Maoisti u jħeġġiġhom jimxu lil hinn minnu, 
li jirrinunzjaw għal kollox il-vjolenza u jerġgħu lura fl-arena politika; 

6. Jitlob li jsiru fi stadju kmieni elezzjonijiet parlamentari u jissuġerixxi li titwaqqaf missjoni ta' l-UE 
għall-osservazzjoni ta' l-elezzjoni; sadanittant, jitlob li tintbagħat delegazzjoni ad hoc tal-Parlament 

Ewropew biex tevalwa s-sitwazzjoni u biex ikollha taħdidiet mal-forzi rilevanti; 

7. Huwa mħasseb ħafna dwar l-allegazzjonijiet ta' qtil barra mis-sistema ġudizzjarja, ta' każijiet mifruxa 
ta' tortura, ta' impunità u ksur ieħor tad-drittijiet tal-bniedem kommessi miż-żewġ naħat fil-kunflitt; 
isejjaħ lill-gvern tan-Nepal u l-partijiet l-oħra fil-kunflitt biex jagħmlu kull ma jistgħu sabiex jiżguraw 
investigazzjonijiet sħaħ u trasparenti ta' ksur tad-drittijiet tal-bniedem, inklużi każi mhux solvuti ta' 
għibien sfurzat ta' nies u jinsisti li huma essenzjali sentenzi xierqa għal dawk li jinstabu ħatja sabiex 
tiġi stabilita mill-ġdid il-paċi soċjali; 

8. Jenfasizza li kwalunkwe restrizzjonijiet fuq il-libertà tal-midja għandhom jitneħħew minnufih, u li 
jinħelsu l-priġunieri politiċi, ġurnalisti u attivisti favur id-drittijiet tal-bniedem kollha; 

9. Jilqa' l-fatt li l-gvern diġà rrevoka numru ta' ordinanzi rjali kontroversjali li jrażżnu l-libertà ta' l-
istampa u jikkontrollaw organizzazzjonijiet mhux governattivi; 

10. Jerġa' jisħaq fuq l-appoġġ tiegħu għall-Uffiċċju għad-Drittijiet tal-Bniedem ta' l-UN fin-Nepal, li 
twaqqaf f'April 2005, li jrid ikompli jissorvelja mill-qrib is-sitwazzjoni rigward id-drittijiet tal-
bniedem; 

11. Jappoġġja d-deċiżjoni tal-Gvern il-ġdid tan-Nepal li jiffriża x-xiri min-naħa ta' l-amministrazzjoni 
preċedenti ta' ajruplani militari u ta' armi, u r-reklutaġġ ta' suldati, u jsejjaħ lill-Kunsill u lill-Istati 
Membri biex ikomplu jiffriżaw kull għajnuna militari;

12. Jitlob lill-komunità internazzjonali biex tistabilixxi Grupp ta' Kuntatt, li jkun fih l-imsieħba ewlenin 
tan-Nepal u organizzazzjonijiet internazzjonali (l-UE, l-Istati Uniti, l-Indja u l-UN), sabiex jipprovdu 
azzjoni internazzjonali kkoordinata fir-rigward tan-Nepal; jipproponi li l-Parlament Ewropew jaħtar 
rapporteur speċjali biex jissorvelja s-sitwazzjoni; 

13. Isejjaħ lill-Kunsill, lill-Kummissjoni u lill-Istati Membri biex jappoġġjaw il-proċess ta' paċi billi:

- jgħinu l-gruppi armati kollha biex jiddemobilizzaw u jneħħu l-armi;

- jużaw l-għajnuna għall-iżvilupp u l-għajnuna umanitarja sabiex isaħħu l-iżvilupp ekonomiku u l-
iżvilupp tal-paċi;

- jibagħtu osservaturi tad-drittijiet tal-bniedem;

- jinkoraġixxu istituzzjonijiet finanzjarji internazzjonali biex jagħtu prijorità lill-istabilità makro-
ekonomika u lit-trasparenza, minflok li jinfurzaw fuq demokrazija fraġili proposti għal riformi 
ekonomiċi wisq ambizzjużi; 

14.   Iħeġġeġ lill-Kunsill u lill-Kummissjoni biex jaħdmu mill-qrib ma' l-UN u mal-membri l-oħra tal-
komunità internazzjonali biex jappoġġjaw lill-Gvern tan-Nepal fi triqtu lejn id-demokrazija; 

15. Isejjaħ lill-Kunsill u lill-Kummissjoni biex joffru aktar għajnuna teknika, loġistika u finanzjarja lin-
Nepal, inkluż l-ippjanar prattiku ta' missjoni ta' sorveljanza tal-waqfien mill-ġlied f'koperazzjoni 
mad-donaturi l-oħrajn, jekk jintalbu min-Nepal; 

16. Isejjaħ lill-Kunsill biex jikkunsidra li jaħtar Rappreżentant Speċjali fin-Nepal; l-irwol tiegħu jew 
tagħha ikun li jħeġġeġ aktar involviment attiv politiku ta' l-UE fin-Nepal u jagħmel iktar preċiża l-
analiżi politika tagħha u l-livell ta' ftehim matul din it-tranżizzjoni delikata;

17. Isejjaħ għal darb'oħra li jsir segwitu għall-Konferenza Internazzjonali ta' Londra ta' l-2002, li jkun 
organizzat mill-Grupp ta' Kuntatt ta' l-imsieħba ewlenin, li għandu jistabilixxi l-prinċipji u l-valuri 
meħtieġa biex isaħħu proċess ta' paċi fin-Nepal u jilqa' l-pjan ta' l-attivisti mis-soċjetà ċivili fin-
Nepal li jniedu l-proċess billi jorganizzaw konferenza tagħhom stess f'Katmandu matul is-sena d-
dieħla; 

18. Isejjaħ lill-Gvern tan-Nepal biex jipproteġi r-rifuġjati Tibetani f'triqthom lejn l-Indja, u biex ineħħi 
mingħajr dewmien is-sospensjoni tal-permess ta' ħruġ mill-pajjiż;

19. Jagħti istruzzjonijiet lill-President tiegħu biex jgħaddi din ir-riżoluzzjoni lill-Kunsill u lill-Istati 
Membri, lill-Kummissjoni, lill-Gvern interim tan-Nepal, lir-Re Gyanendra, lill-Gvernijiet ta' l-Indja 
u ta' l-istati membri l-oħra ta' l-Assoċjazzjoni Sud Ażjatika għall-Koperazzjoni Reġjonali, lis-
Segretarju Ġenerali ta' l-UN u l-Kummissarju Għoli għad-Drittijiet tal-Bniedem ta' l-UN. 


